“OLTIN” MAHSULOTI BO‘YICHA 
OMMAVIY OFERTA 

[bookmark: _Hlk178066465]Ushbu qimmatbaho metal – oltin (Au) sotish va qayta sotib olish yuzasidan Ommaviy oferta shartnomasi” (keyingi oʻrinlarda “Oferta”) yuridik shaxslar va yakka tartibdagi tadbirkorlarga qimmatbaho metall oltinni sotish va saqlash boʻyicha “O‘zsanoatqurilishbank” ATB (keyingi oʻrinlarda “Bank”)ning rasmiy ommaviy taklifi boʻlib hisoblanadi.
[bookmark: _Hlk217306745]Ushbu oferta oltinni “SQB business” dasturi (keying o‘rinlarda “Dastur”) orqali qimmatbaho metallarni (oltin) elektron (jismoniy bo‘lmagan) ko‘rinishda sotib olish va qaytarib sotishni amalga oshirish tartibini belgilaydi. 
Mijoz tomonidan “Dastur” orqali ERI kaliti yordamida tasdiqlashi bilan Ofertadagi shartlar har qanday shartlarsiz va soʻzsiz qabul qilinganligini (“aksept”) anglatadi.
1. Oferta predmeti
[bookmark: _Hlk198137966]1.1. Bank mazkur Ofertaga asosan Mijozga oltinni har kungi Bank tomonidan belgilagan narxlarda Dastur orqali masofadan jismoniy bo‘lmagan ko‘rinishda sotadi va qayta sotib olish uchun qabul qiladi hamda Mijozning o‘ziga tegishli bo‘lgan oltinni masofadan boshqarish imkoniyatini yaratish majburiyatini oladi.
1.2. Mijoz Dastur orqali quyidagi parametrlarda oltinni [image: ]sotib olish kunidagi bank belgilagan narxlarda sotib olish/sotish bo‘yicha buyurtma beradi:
a) Mahsulot nomi;
b) O‘lchov birligi - gramm;
d) Narxi - so‘m;
e) Umumiy o‘lchovi - gramm;
[bookmark: _Hlk198138047]1.3. Qo‘shimcha ma’lumot olish yoki yordam so‘rash uchun mijoz Bankka Dastur yoki Bankning Call-markazi orqali murojaat qilishi mumkin.
1.4. Mijoz oltinni sotib olish va qayta sotishni mazkur Ofertani tasdiqlash orqali amalga oshiradi.
1.5. Mijoz Dastur orqali masofadan [image: ]mazkur Oferta shartlariga muvofiq oltin sotib olishi yoki sotib olingan oltinni Bankka qayta sotishi mumkin. 
[bookmark: _Hlk178080688]1.6. Mijoz oltinni Bankka sotgan kunning o‘zida (naqd pulsiz shaklda) hisob raqamiga tushgan pul mablag‘ini qonun hujjatlari doirasida tasarruf etishi mumkin.
1.7. Mijoz o‘zining hisobvarag‘idagi oltinni Bankdan boshqa uchinchi shaxslarga sotish yoki boshqa ko‘rinishda o‘tkazish, uni jismoniy ko‘rinishda olish huquqiga ega emas. 
2. Operatsiyani amalga oshirish tartibi
[bookmark: _Hlk198138072]2.1. Oltin sotib olish va qaytarib sotishni bo‘yicha operatsiyani amalga oshirish uchun Mijoz Dasturga ulangan bo‘lishi shart.
2.2. Dastur sahifasida aks etgan mazkur oferta bilan tanishadi va tanishganligi hamda mazkur oferta shartlariga roziligini o‘ziga tegishli ERI kaliti yordamida tasdiqlaydi.
2.3. Operatsiya Mijozning hisob raqamiga mablag‘ o‘tkazilishi yoki uning hisobvarag‘idan mablag‘ yеchib olinishi bilan tasdiqlanganidan keyin tugagan hisoblanadi.
2.4. Oltin sotib olish va qaytarib sotish bo‘yicha operatsiyalar “Banklar tomonidan qimmatbaho metallar bilan operatsiyalarni amalga oshirish tartibi to‘g‘risidagi” Nizom (ro‘yxat raqami 3698, 2025-yil 03-noyabrda ro‘yxatdan o‘tgan)ga asosan tartibga solinadi.
3. Operatsiyalarni amalga oshirish shartlari
[bookmark: _Hlk198138091]3.1. Oltinni mijozga sotish va qaytarib sotib olish narxlari oltinning jahon bozoridagi narxlarini hisobga olgan holda Bank tomonidan mustaqil ravishda belgilanadi va ushbu narxlarga operatsion kun davomida o‘zgartirish kiritilishi mumkin.
3.2. Ushbu Ofertaga muvofiq, Mijozga Dasturning tegishli bo‘limida hisobvaraq ochiladi va u orqali operatsiyalar amalga oshiriladi.
3.3. Hisobvaraq oltin uchun belgilangan valyuta kodida ochiladi. Mijoz tomonidan ochiladigan hisobvaraqlar soni cheklanmagan.
3.4. Hisobvaraq ochishda Mijoz Bankdan belgilangan minimal miqdordan kam bo‘lmagan oltin sotib oladi. Minimal miqdor Dasturda ko‘rsatiladi.
3.5. Mijoz tomonidan hisobvaraqqa joylashtirilgan qimmatbaho metall O‘zbekiston Respublikasi “Fuqarolarning banklardagi omonatlarini himoya qilish kafolatlari to‘g‘risida”gi Qonunga muvofiq kafolatlangan obyekt hisoblanmaydi.
3.6. Hisobvaraq qoldig‘iga foizlar hisoblanmaydi va to‘lanmaydi.
3.7. Mijozning hisobvarag‘i bo‘yicha bitimlarni amalga oshirish uchun asos Mijoz tomonidan Bankka Dastur orqali tasdiqlangan shakllarga muvofiq yuborilgan tegishli ariza hisoblanadi.
3.8. Oltinni sotib olish/sotish bitimlari operatsiya amalga oshirilgan paytda amal qilayotgan kotirovkalarga muvofiq amalga oshiriladi.
3.9. Elektron (jismoniy bo‘lmagan) ko‘rinishdagi oltin Bank tomonidan Mijozga sotish va qaytarib sotib olish obyekti bo‘lib hisoblanadi. 
3.10. Bank jahon bozoridagi narxlardagi tebranishni hisobga olib, oltin narxlarini oldindan ogohlantirmasdan o‘zgartirish huquqini saqlab qoladi.
4. Tomonlarning majburiyatlari va huquqlari
[bookmark: _Hlk198138113]4.1. Mijozningning majburiyatlari:
a) Dasturda ro‘yxatdan o‘tish davrida ilovada shaxsga oid so‘ralgan ma’lumotlarni taqdim etish;
b) sotib olingan oltin uchun to‘lovni vaqtida amalga oshirish;
d) oltinni qaytarib sotishda mablag‘larini Dastur orqali ushbu oferta va qonun hujjatlari doirasida tasarruf etish; 
e) oltin sotib olish uchun Bankdagi hisobvarag‘ida lozim bo‘lgan miqdordagi mablag‘ga ega boʻlish;
f) Dasturda aks etgan barcha amaliyotlarni ketma-ketlikda amalga oshirish;
g) Dasturga kirish uchun berilgan “Login”, “Parol” va “PIN” kodni boshqa shaxslarga oshkor qilmaslik hamda ERI kalitini va uning parolini uchinchi shaxslarga taqdim qilmaslik. Ushbu majburiyat natijasida yuzaga keladigan har qanday zararlar uchun Bank javobgar bo‘lmaydi;
h) oltin bilan bog‘liq amaliyotlarni amalga oshirish davomida Dasturdagi uzilishlar yoki texnik nosozliklar haqida Bankka telefon orqali xabar berish;
i) Bank tomonidan mijozga xizmat ko‘rsatish davomida Mijoz hisobvarag‘idan yechib olinishi zarur bo‘lgan mablag‘lar texnik nosozlik sababli hisob raqamdan yechilmaganligi, ortiqcha yechilganligi yoki yechilgan mablag‘ning qaytib kelganligi hamda ortiqcha pul mablag‘lari o‘tkazib berilganligi to‘g‘risida bankni darhol xabardor qilish; 
j) texnik nosozlik tufayli kelib tushgan ortiqcha mablag‘lar/metalni Bankka darhol qaytarish. 
4.2. Mijozning huquqlari:
a) sotib oladigan oltin narxi bilan tanishish;
b) qo‘shimcha ma’lumot olish yoki yordam so‘rash uchun Dastur yoki Call-markaz orqali murojaat qilish.
4.3. Bankning majburiyatlari:
a) operatsiyalarning ishonchliligini va xavfsizligini ta’minlashi;
b) mijozlarga oltinning sotish va qayta sotib olish narxlari haqida ma’lumot berishi;
d) oltin sotish, qayta sotib olish shartlariga o‘zgartirishlar kiritilgan taqdirda, ushbu o‘zgartirishlarga amal qilish;
e) oltin sotib olish, qayta sotish shartlarini elektron koʻrinishda Bankning www.sqb.uz saytida yoki Dastruda aks ettirib borish;
f) Oferta mijoz tomonidan akseptlanganidan soʻng mablagʻlarni tegishli hisobvaraqqa kirim qilish;
g) Mijozning so‘roviga asosan belgilangan tartibda ma’lumot berish;
h) bank sirini tashkil etuvchi ma’lumotlarning sir saqlanishini ta’minlash, faqat qonun hujjatlarida nazarda tutilgan tartibda va hollardagina Mijoz va u tomonidan sotib olingan oltin to‘g‘risida ma’lumotlarni uchinchi shaxslarga taqdim etish.
i) qonunchilikda belgilangan hollarda hisobvaraq bo‘yicha amaliyotlarni cheklash/to‘xtatish. 
[bookmark: _Hlk198045630]4.4. Bankning huquqlari:
a) Mijozning hisobvarag‘idan yechib olinishi zarur bo‘lgan mablag‘lar texnik nosozlik sababli hisob raqamdan yechilmaganligi, yechilgan mablag’lar Mijozning hisobvarag‘iga qaytib tushganligi hamda ortiqcha pul mablag‘lari o‘tkazib berilganligi to‘g‘risida Bank tomonidan aniqlangandan so‘ng Fuqarolik kodeksining 783-moddasiga muvofiq mijozning topshirig‘isiz so‘zsiz undirish;
b) Mijoz (yakka tartibdagi tadbirkor)ning hisobvarag‘idan yechib olinishi zarur bo‘lgan mablag‘lar texnik nosozlik sababli hisob raqamdan yechilmaganligi, yechilgan mablag‘lar Mijozning hisobvarag‘iga qaytib tushganligi hamda ortiqcha pul mablag‘lari o‘tkazib berilganligi to‘g‘risida Bank tomonidan aniqlangandan so‘ng aynan mijozga tegishli jismoniy shaxsning shaxsiy identifikatsion raqami (JShShIR) bilan ochilgan bank hisobvaraqlari va/yoki bank kartalaridan Fuqarolik kodeksining 783-moddasiga muvofiq mijozning topshirig‘isiz so‘zsiz undirish;
d) ushbu Oferta shartlariga bir tomonlama o‘zgartirish kiritish;
e) O‘zbekiston Respublikasi qonunchiligiga muvofiq, Bank faoliyatiga tegishli bo‘lgan, jumladan jinoiy yo‘l bilan olingan daromadlarni legallashtirish va soliqqa tortish sohasidagi talablarni bajarish uchun zarur bo‘lgan hujjatlar va ma’lumotlarni Mijozdan talab qilish. Ushbu ma’lumotlarni taqdim etmaslik yoki kechiktirib taqdim etish natijasida yuzaga kelishi mumkin bo‘lgan har qanday salbiy oqibatlar xavfi Mijoz zimmasida bo‘ladi;
f) Bank amaldagi qonunchilikka muvofiq, Mijoz tomonidan Bank faoliyatiga tegishli bo‘lgan qonunlar, O‘zbekiston Respublikasi Markaziy bankining normativ hujjatlari hamda davlat hokimiyati organlarining normativ-huquqiy hujjatlarida belgilangan talablarni bajarish uchun zarur bo‘lgan hujjatlar va ma’lumotlar taqdim etilmagan taqdirda, Mijozning operatsiyalar bo‘yicha arizalarini bajarishdan bosh tortish huquqiga ega. Ushbu talablar, jumladan, jinoyat yo‘li bilan olingan daromadlarni legallashtirishga qarshi kurashish sohasiga ham tegishlidir;
g) Har qanday aloqa kanallari orqali, jumladan, Mijozning mobil telefoniga SMS-xabarlar, pochta xabarlari, telegrammalar, ovozli xabarlar hamda elektron pochta orqali axborot xabarlarini yuborish.
h) Bank quyidagi hollarda Mijozning arizalarini qabul qilish va hisobvaraq bo‘yicha operatsiyalarni amalga oshirishdan bosh tortish huquqiga ega:
– hisobvaraqda oltin mavjud bo‘lmasa yoki yetarli bo‘lmasa;
– hisobvaraqda, arizada ko‘rsatilgan summada, Bankka oltin qiymatini to‘lash va (yoki) Shartlarda ko‘rsatilgan Bank oldidagi boshqa qarzlarni qoplash uchun yetarli mablag‘ bo‘lmasa;
– Oferta va O‘zbekiston Respublikasining amaldagi qonunchiligida nazarda tutilgan boshqa hollarda.
i) Bank amaldagi qonun hujjatlariga muvofiq boshqa huquqlarga ham ega bo‘lishi mumkin; 
j) Bank ish kuni yakunlanib, balans hisoboti tuzilganidan so‘ng, xato yozuvlar aniqlangan hollarda, ushbu xato yozuvlar kiritilgan hisobvaraqlarga keyingi bank ish kuni teskari buxgalteriya yozuvlari kiritish (storno berish) yo‘li bilan memorial order orqali hisobvaraqlardan tegishli summalarni Mijozning roziligisiz hisobdan chiqarish. 
5. Taraflarning javobgarligi va tasdig‘i
5.1. Taraflar ushbu Ofertadada koʻrsatilgan majburiyatlarni bajarmagan yoki lozim darajada bajarmagan taqdirda, Oʻzbekiston Respublikasining amaldagi qonun hujjatlarida belgilangan tartibda javobgar boʻladilar.
5.2. Mijoz tomonidan oltin bilan amalga oshiriladigan amaliyotlarga doir qonunchilik hujjatlari talablariga, ushbu Oferta va amaliyot shartlariga rioya qilmaslik oqibatida yеtkazilgan zarar uchun Bank javobgarlikni o‘z zimmasiga olmaydi.
5.3. Mijoz hisobvaraqqa kirim qilingan mablagʻlarni qonuniyligiga shaxsan javobgardir.
5.4. Oltin sotish va qayta sotib olish tizimida yuzaga kelgan uzilishlar, nosozliklar yoki ishlamay qolish holatlari “SQB business” dasturi aybi bilan bog‘liq bo‘lmasa va oltinning bozordagi narxida keskin o‘zgarishlar yuzaga kelgan taqdirda bank ushbu holatlar yuzasidan javobgarlikni o‘z zimmasiga olmaydi va mijoz oldida hech qanday moddiy yoki huquqiy javobgar bo‘lmaydi.
5.5. Mijoz quyidagi omillar (holatlar) bilan bog‘liq bo‘lgan moliyaviy yo‘qotishlar xavfidan xabardor ekanligini tasdiqlaydi:
a) Bozor narxlarining o‘zgarishi: Narx turli omillar, masalan, iqtisodiy holat, geosiyosiy voqealar va metallar bo‘yicha talabga qarab o‘zgarishi mumkin, bu esa yo‘qotishlarga olib kelishi mumkin;
b) Iqtisodiy va siyosiy holatdagi o‘zgarishlar: Sanksiyalar, global inqirozlar yoki jahon bozorlaridagi beqarorlik, qimmatbaho metallar narxiga salbiy ta’sir ko‘rsatishi va mijoz uchun yo‘qotishlarga olib kelishi mumkin;
d) Regulyativ shartlarining o‘zgarish xavfi: Qimmatbaho metallarni savdosi bilan bog‘liq qonunchilik yoki huquqiy normalardagi o‘zgarishlar bitimlarning shartlarini yoki ularning bajarilishini ta’sir qilishi mumkin, bu esa mijoz uchun qo‘shimcha xatarlarni yuzaga keltirishi mumkin;
e) Fors-major holatlari bilan duch kelish, masalan, tabiiy ofatlar, urushlar, epidemiyalar yoki boshqa favqulodda voqealar, ular bitimlarni bajarish imkoniyatiga yoki bozor shartlariga ta’sir qilishi mumkin;
f) Agar mijoz hozirgi bozor tendensiyalari va qimmatbaho metallar bo‘yicha talab va taklifdagi o‘zgarishlar haqida to‘liq yoki dolzarb ma’lumotga ega bo’lmasa, bu bitimlarni amalga oshirishda noto‘g‘ri qarorlar qabul qilishga olib kelishi mumkin, va mijoz bunday qarorlar natijalari uchun javobgarlikni o‘z zimmasiga oladi;
g) Bankka daxli bo‘lmagan boshqa salbiy holatlar.
5.6. Shartnomaning 5.5-bandida belgilangan holatlar bir yoki bir nechtasi sodir bo‘lganda Bank ushbu holatlar yuzasidan javobgarlikni o‘z zimmasiga olmaydi va mijoz oldida hech qanday moddiy yoki huquqiy javobgar bo‘lmaydi
[bookmark: _Hlk122597596]6. Sanksiyalar bilan bog‘liq xatarlarni boshqarish 
bo‘yicha shartlar
6.1. Ushbu Oferta bo‘yicha o‘z majburiyatlarini bajarishda tomonlarning har biri o‘z faoliyatida moliyaviy va iqtisodiy sanksiyalar bo‘yicha xalqaro qonunchilikka rioya qilishga qaratilgan siyosat va tartiblariga amal qilishini, ularni qo‘llab-quvvatlanishini tan oladi hamda tasdiqlaydi.
6.2. Mijoz uchun hisobvaraq ochishdan oldin Bank risk (shu jumladan sanksiyalar xavfi)ni aniqlash uchun zarur bo‘lgan barcha ma’lumotlarni va hujjatlarni so‘rashga haqli. So‘ralgan ma’lumotlar taqdim etilmagan yoki to‘liq taqdim etilmagan taqdirda, bank mijozga hisobvaraq ochishida rad etishga haqli.
6.3. Taqdim etilgan hujjatlar va ma’lumotlarga asosan risk xatarlari, shu jumladan sanksiyalarni qo‘llash xavfi aniqlansa, Bank Mijozga hisobvaraq ochishni rad etishga haqli.
6.4. Mijoz yoki uning operatsiyasi sanksiya ta’sir doirasiga tushganda yoki tushishi xavfi mavjud bo‘lganda, Bank operatsiyani o‘rganish maqsadida qo‘shimcha ma’lumotlarni hamda zarur bo‘lgan hujjatlarni olish(so‘rash), operatsiya miqdorini chegaralash, operatsiyani cheklash, rad etish, shuningdek mazkur Ofertanini bir tomonlama bekor qilish huquqiga ega.
6.5. Bank har qanday sanksiya va embargolar bilan bog‘liq holatlar oqibatida Mijozning topshirig‘iga asosan amalga oshirilgan to‘lovlar bo‘yicha pul mablag‘larining qaytarilishi, bloklanishi, muzlatilishi, yo‘qolishi yoki shu kabi boshqa holatlar uchun javobgar bo‘lmaydi. Shuningdek, har qanday sanksiyalar ta’siri sababli Mijozga yеtkazilgan zarar uchun javobgar emas. 
7. Boshqa shartlar
7.1. Mazkur Oferta “SQB business” dasturi orqali ERI kaliti bilan akseptlanganidan so‘ng tuzilgan deb hisoblanadi.
7.2. Mazkur Ofertaga asosan oltin bilan amaliyotlar amalga oshirish uchun hisob varaq yopilgandan so‘ng o‘z kuchini yo‘qotgan deb hisoblanadi. Bunda, metall hisobvaraq mijoz tomonidan yopilgan holatda metall hisobvaraqdagi qoldiqlar Bank tomonidan sotib olinib, uning qiymati milliy valyutada mijozga uning Bankdagi hisobvarag‘iga o‘tkaziladi. 
7.3. Mazkur Ofertada koʻrsatib oʻtilmagan holatlarda amaldagi qonunchilik va mahsulot shartlariga asosan (rioya qiladi) hal qiladilar.
7.4. Ushbu Oferta boʻyicha yuzaga kelgan kelishmovchilik va nizolar muzokaralar yoʻli bilan hal etiladi. Muzokaralar yoʻli bilan hal etilmagan kelishmovchiliklar va nizolar O‘zbekiston Respublikasi qonunchiligiga muvofiq belgilangan tartibda sud  orqali hal etiladi.
7.5. Mijozning boshqa shaxslar bilan hisob-kitoblari bo‘yicha o‘zaro e’tiroz va nizolari (da’volari) qonunchilikda belgilangan tartibda Bank ishtirokisiz hal etiladi.
7.6. “Shaxsga doir ma’lumotlar to‘g‘risida”gi qonunga muvofiq, o‘zining shaxsga doir ma’lumotlari Bank tomonidan ishlov berilishiga va uchinchi shaxlarga taqdim qilinishiga shartlarsiz va muddatsiz o‘z roziligini beradi. (Ofertaning ushbu sharti u bekor bo‘lgandan so‘ng ham o‘z kuchini saqlaydi).
7.7. Bank ushbu Oferta shartlarini o‘zgartirish huquqini o‘zida saqlab qoladi va mijozlarni o‘zgarishlar to‘g‘risida Dastur yoki Bankning vebsayti orqali ogohlantiradi.
7.8. Mazkur Ofertaning bir yoki bir nechta sharti qonunga yoki sud qaroriga muvofiq haqiqiy bo‘lmasa, Ofertaning boshqa shartlari bekor boʻlishiga asos boʻlmaydi.

